
Azərbaycanın Baş Prokurorluğu ilə  
Türkiyə Ali Məhkəməsinin Baş Prokurorluğu 

arasında memorandum imzalanıb

AZƏRTAC xəbər verir ki, görüşdə 
ölkələrimiz arasında dostluq və 
əməkdaşlıq münasibətlərinin inkişa-
fının dövlətlərimizin başçıları İlham 
Əliyev və Rəcəb Tayyib Ərdoğanın 
birgə ciddi səyləri və sarsılmaz siyasi 
iradələri sayəsində strateji tərəfdaşlıq 
səviyyəsinə yüksəldiyi, ikitərəfli 
münasibətlərin bir çox istiqamətlərdə 
uğurla inkişaf etdiyi xüsusilə qeyd 
olunub, tarixən xalqlarımızın milli 
köklərə söykənən bu münasibətlərin 
gələcəkdə də uğurla inkişaf 
etdiriləcəyi vurğulanıb. 

Baş prokuror Kamran Əliyev 
Azərbaycan Respublikasının Pre-
zidenti İlham Əliyevin rəhbərliyi ilə 
ölkəmizdə həyata keçirilən məhkəmə-
hüquq islahatları çərçivəsində proku-
rorluğun fəaliyyəti üçün zəruri norma-
tiv-hüquqi bazanın gücləndirilməsi, 
prokurorluq orqanlarının fəaliyyətinin 

hərtərəfli müasirləşdirilməsi, pro-
kurorluğun strukturunun daha da 
təkmilləşdirilməsi, kadr korpusunun 
tamamilə yenidən formalaşdırılması 
istiqamətində aparılan köklü islahat-
lar, vətəndaşların hüquq və azad-
lıqlarının təmin edilməsi məqsədilə 
digər hüquq-mühafizə orqanları ilə 
qarşılıqlı səmərəli əlaqələrin qurulma-
sı, həmçinin müasir dövrdə qarşıda 
duran digər vəzifələr barədə qonaqla-
ra ətraflı məlumat verib.

Kamran Əliyev 2020-ci il sent-
yabrın 27-də başlayan Vətən 
müharibəsinin ilk anlarından Türkiyə 
Respublikasının rəhbərliyi və xal-
qının ölkəmizə öz siyasi və mənəvi 
dəstəklərini nümayiş etdirdiyini 
minnətdarlıqla qeyd edib, işğal-
dan azad edilmiş ərazilərimizdə 
yenidənqurma və bərpa işlərində 
türk şirkətlərinin fəal iştirak etməsinin 

iki ölkə arasında mövcud strateji 
əməkdaşlığın təzahürü olduğunu 
vurğulayıb. 

Səmimi qəbula görə təşəkkürünü 
bildirən nümayəndə heyətinin rəhbəri 
Bəkir Şahin ölkəmizi və xalqımızı 
qazanılmış qələbə münasibətilə təbrik 
edib, Vətən uğrunda canlarından 
keçmiş şəhidlərə rəhmət diləyib.

Bəkir Şahin təmsil etdiyi qurumun 
Azərbaycan ilə əlaqələrin inkişafına 
böyük önəm verdiyini bildirib. O, iki 
ölkə arasında mövcud iqtisadi, siyasi, 
sosial, mədəni əlaqələrin yüksək 
səviyyədə olmasını və bunun məntiqi 
nəticəsi kimi xalqlarımızın üzləşdiyi 
bütün məsələlərdə bir-birinə dəstək 
verəcəklərini xüsusi vurğulayıb.

Görüşdə hüquqi sahədə 
əməkdaşlıq üzrə faydalı fikir 
mübadiləsi aparılıb, qarşılıqlı səmərəli 
fəaliyyətin bundan sonra da uğurla 
davam etdiriləcəyinə əminlik ifadə 
olunub.

Baş prokurorlar ölkələrimiz 
arasında beynəlxalq hüquqi 
əməkdaşlığın gücləndirilməsi, möv-
cud əlaqələrin gələcəkdə daha da 
intensivləşdirilməsi, hüquqi əlaqələrin 

dərinləşdirilməsi məqsədilə anlaşma 
memorandumu imzalayıb.

Mərasimdə ölkələrimiz arasın-
da beynəlxalq hüquqi əməkdaşlıq, 
ekstradisiya, prokurorların təlimi və 
digər əhəmiyyətli sahələrdə əlaqələrin 
bundan sonra da uğurla davam 
etdiriləcəyinə əminlik ifadə olunub. 

Tədbirdə Baş prokuror Kamran 
Əliyev Türkiyə Ali Məhkəməsinin Baş 
prokuroruna “Azərbaycan Prokurorlu-
ğunun 100 illiyi (1918–2018)” medalı-
nı təqdim edib. 

Dövlətlərarası sənədlərin imza-
lanması mərasimindən sonra Kam-
ran Əliyev və Bəkir Şahinin mətbuat 
konfransı olub və Baş prokurorlar 
media nümayəndələrinin suallarını 
cavablandırıblar. 

Nümayəndə heyəti daha sonra 
Baş Prokurorluğun Tarix muzeyi ilə 
tanış olub. Muzeydə Azərbaycan 
Prokurorluğunun zəngin tarixi, qardaş 
ölkələrimiz arasındakı münasibətləri 
əks etdirən ekspozisiyalar, eyni 
zamanda, ulu öndər Heydər Əliyevin 
həyat və yaradıcılığına həsr olunan 
guşə və eksponatlar qonaqlarda 
zəngin təəssürat oyadıb.

Türkiyə Respublikası Ali Məhkəməsinin Baş prokuroru Bəkir 
Şahinin Azərbaycan Respublikasının Baş prokuroru Kamran 
Əliyevin dəvəti ilə ölkəmizdə rəsmi səfəri çərçivəsində mayın 31-də 
Baş Prokurorluqda ikitərəfli görüş keçirilib. 

Mahmud Vaezi: Azərbaycan-İran 
əlaqələrinin inkişafı xalqlarımızın 

maraqlarına uyğundur

Şahin Mustafayev İran ilə əlaqələrin 
inkişaf etdirilməsinin Azərbaycanın xari-
ci siyasətinin prioritet istiqaməti olduğunu 
bildirib. Qeyd olunub ki, son illər qarşılıqlı 
əlaqələr yüksələn xətlə inkişaf edir. Qarşılıqlı 
əməkdaşlıq əlaqələrinin yüksək səviyyəyə 
çatmasında hər iki ölkənin prezidentləri 
mühüm rol oynayıblar. Məhz prezidentlərin si-
yasi iradəsinin nəticəsidir ki, münasibətlərimiz 
müsbət istiqamətdə irəliləyir. Azərbaycan 
ilə İran arasında nəqliyyat, kənd təsərrüfatı, 
sənaye, turizm və digər sahələri əhatə edən 
əlaqələr mövcuddur. Bu əlaqələrin daha da 
inkişafı üçün hər iki ölkənin böyük potensi-
alı var və bu potensialdan səmərəli istifadə 
edilməlidir. 

Şahin Mustafayev diqqətə çatdırdı ki, 
koronavirus pandemiyasının yaratdığı 
çətinliklərə baxmayaraq, ticarət əlaqələrini 
daha da genişləndiriləcək. Pandemiya 
dövründə ticarət əlaqələrinin və tran-
zit yükdaşımaların dayandırılmaması 
münasibətlərimizin xoşməramlı olduğunu 
nümayiş etdirir.

İranın Prezident Administrasiyası-
nın rəhbəri Mahmud Vaezi nümayəndə 
heyətinin üzvlərini 28 May – Respublika 
Günü münasibətilə təbrik edərək bildirib ki, 
İran-Azərbaycan əlaqələri strateji səviyyəyə 
yüksəlib. Qarşılıqlı əməkdaşlıq əlaqələrinin 
möhkəmlənməsi hər iki xalqın maraqları-
na uyğundur və bu münasibətlər ildən-ilə 
genişlənməlidir. Nəqliyyat və energetika 
sahələrində birgə layihələr var ki, onların da 
reallaşdırılması üçün işləri sürətləndirmək 
lazımdır.

Mahmud Vaezi vurğulayıb ki, İran hər 
zaman Azərbaycanın yanında olacaq və 
qarşılıqlı münasibətlərin inkişafı üçün bütün 
imkanlardan istifadə edəcək.

Görüşdə qarşılıqlı maraq doğuran digər 
məsələlər ətrafında da geniş fikir mübadiləsi 
aparılıb.

SOCAR-ın prezidenti Rövnəq Abdullayev 
də görüşdə iştirak edib.

Rabil KƏTANOV, 
 AZƏRTAC-ın xüsusi müxbiri

Tehran

Araz və Mil-Muğan su anbarlarının  
birgə istifadəsinin 50-ci ildönümü qeyd edilib

Energetika Nazirliyindən verilən 
məlumatda bildirilir ki, tədbirdə 
Azərbaycan tərəfdən Naxçıvan 
Muxtar Respublikasının Baş naziri 
Səbuhi Məmmədov, İran tərəfdən isə 
Şərqi Azərbaycan vilayətinin valisi 
Mohammad Reza Pour Mohammadi 
açılış nitqləri ilə çıxış ediblər. Araz 
çayı üzərində Azərbaycan və İran 
tərəfindən tikilərək 1971-ci ildə birgə 

istismara verilmiş, həcmi 1 milyard 
350 milyon kubmetr olan Araz su 
anbarı, həmçinin “Araz” SES və hər 
iki ölkənin ərazisində 400 min hektar 
sahənin suvarılmasını təmin edən 
Mil-Muğan su anbarının regional 
əməkdaşlığın inkişafında əhəmiyyəti 
diqqətə çatdırılıb. 

Naxçıvan Muxtar Respublikası-
nın Baş naziri Səbuhi Məmmədov 
deyib: “Bu gün ölkə prezidentlərinin 
iradəsinə uyğun olaraq həyata 
keçirilən birgə layihələr əlaqələrimizi 
daha da möhkəmləndirir. Azərbaycan 
Respublikası ilə İran İslam Res-
publikasının dövlət sərhədində 
Araz və Mil-Muğan su anbarları-
nın dostcasına birgə istifadəsinin 
50 illiyinin xüsusi mərasimlə qeyd 
edilməsi əlaqələrimizin möhkəm tarixi 
köklər üzərində daha da inkişafının 

göstəricisidir.”
Şərqi Azərbaycan vilayətinin valisi 

Mohammad Reza Pour Mohammadi 
qeyd edib ki, bölgə insanları üçün 
iqtisadiyyatın həyat arteriyası olan 
Araz çayı geniş əməkdaşlığımız üçün 
üzümüzə açılan böyük bir dünyanın 
nümunəsidir. İnşallah ki, sabahın 
işıqlı günləri üçün əməkdaşlığı 
davam etdirəcəyik. Dağlıq Qarabağ 

münaqişəsinin bitməsini və bölgədə 
davamlı sülhün bərqərar olmasına 
dair razılıqları nəzərə alaraq bütün 
ölkələrin əməkdaşlığı üçün yaxşı bir 
fürsət yaradılıb. Azərbaycanla hər cür 
əməkdaşlığa hazırıq.

Tədbirdə Azərbaycan Meliorasiya 
və Su Təsərrüfatı ASC-nin sədri Zaur 
Mikayılov və İran İslam Respublikası-
nın energetika nazirinin su məsələləri 
üzrə müavini Qasem Tağızadeh də 
çıxış edib. Zaur Mikayılov əmin oldu-
ğunu vurğulayıb ki, mövcud su ehti-
yatlarından daha səmərəli istifadənin 
təmin olunması, su təminatında 
yarana biləcək çətinliklərin vaxtında 
qarşısının alınması və hər iki dövlətin 
su və enerjiyə olan tələbatının 
ödənilməsi məqsədilə bu sahədə 
fəaliyyət bundan sonra da uğurla 
davam etdiriləcək. Qasem Tağıza-

deh isə iki ölkə arasında Araz çayı 
üzrə əməkdaşlığın və münasibətin 
bütün dünyada sülh və dostluğun 
gözəl nümunəsi ola biləcəyini diqqətə 
çatdırıb. 

Azərbaycan Respublikasının 
energetika naziri Pərviz Şahbazov çı-
xışında Araz və Mil-Muğan su anbar-
larını ölkələrimiz üçün sosial-iqtisadi 
obyektlərdən daha çox uzunmüddətli 
əməkdaşlıq körpüsü adlandırıb: “Araz 
və Mil-Muğan su anbarları, “Araz” 
SES, eləcə də Araz çayı üzərində 
yeni layihələrin nümunəsində 
əminliklə deyə bilərik ki, Azərbaycan 
və İran öz aralarındakı sərhədi 
davamlı şəkildə birgə əməkdaşlıq 
imkanlarına uğurla çevirən ölkələrdir. 
Yarım əsr ərzində bu infrastrukturlar 
paritet əsasda hər iki ölkənin maraq-
larına xidmət edərək Azərbaycan-İran 
təcrübəsində transsərhəd sularından 
istifadənin də örnək modelini forma-
laşdırıb”.  

Nazir Pərviz Şahbazov mürəkkəb 
bir dövrdə belə strateji əhəmiyyətli 
layihələrin ərsəyə gəlməsində ulu 
öndər Heydər Əliyevin misilsiz rolunu 
vurğulayıb. Azərbaycan tərəfi üçün 
ümumi gücü 22 MVt olan “Araz” 
SES-in o dövrdə ölkəmizin enerji 
təminatına mühüm töhfə verdiyini 
diqqətə çatdırıb. Energetika naziri 
bildirib ki, Azərbaycan Respub-
likasının Prezidenti cənab İlham 
Əliyevin regionda yeni reallıqlar 
yaradan siyasəti nəticəsində hazır-
da Araz çayının su və energetika 
ehtiyatlarının birgə istifadəsi ilə bağlı 
əməkdaşlığımız “Xudafərin”, “Qız 
Qalası” hidroqovşaqları və su elektrik 
stansiyaları, eləcə də digər layihələrlə 

genişlənərək yeni inkişaf mərhələsinə 
daxil olub:  “Azərbaycanın əzəli 
torpaqlarının işğaldan azad edilməsi 
və tarixi sərhədlərinin bərpası ilə 
regionda yaranmış yeni geosiyasi 
reallıqlar və təhlükəsiz inkişaf mühiti 
bu layihələrin icrası istiqamətində 
maneələri artıq aradan qaldırıb. Bu 
layihələrin icrası uzaqgörən siyasətin, 
dəqiq hesablanmış strateji yanaşma-
nın məhsulu olmaqla bərabər hər iki 
dövlət üçün Araz çayının əhəmiyyətini 
daha da artırır. Yaxın gələcəkdə 
ümumi qoyuluş gücü 200 MVt olan 
“Xudafərin” və 80 MVt gücündə 
“Qız Qalası” su elektrik stansiyaları 
tikiləcək. Nəticədə biz ildə ümumən 
716 milyon kilovat-saat elektrik enerji-
si istehsal edə biləcəyik.”  

İran İslam Respublikasının ener-
getika naziri Reza Ardakanian deyib: 
“Araz və Mil-Muğan su anbarlarının 
istismara verilməsinin 50-ci ildönü-
mü İran və Azərbaycan arasındakı 
dərin dostluq əlaqələri və əməkdaşlıq 
münasibətlərini ifadə edir. Şübhəsiz,  
Araz çayı İran və Azərbaycan arasın-
da hər iki qonşu dövlətin əhalisinin 
qan damarı kimi ortaq sərhədin 
mühüm hissəsində sülh və dostluğun 
simvoluna çevrilib.”

Mərasimdə Araz və Mil-Muğan 
su anbarlarının istismarı və birgə 
əməkdaşlıq tarixinə dair hər iki ölkə 
tərəfindən hazırlanmış qısametrajlı 
sənədli filmlər nümayiş etdirilib. Ye-
kunda Araz və Mil-Muğan su anbarla-
rının istismarı üzrə birgə komissiyanın 
və 50-ci görüşün protokolu imzalanıb. 

Samirə ƏLIYEVA,  
“Xalq qəzeti”

Azərbaycan Respublikasının Baş nazirinin müavini, Azərbaycan ilə 
Iran arasında iqtisadi, ticarət və humanitar sahələrdə əməkdaşlıq 
üzrə müştərək komissiyanın həmsədri Şahin Mustafayevin rəhbərlik 

etdiyi nümayəndə heyəti Irana səfəri çərçivəsində bu ölkənin Prezident 
Administrasiyasının rəhbəri Mahmud Vaezi ilə görüşüb.

 Araz çayı boyunca inşa edilmiş Araz və Mil-Muğan su 
anbarlarından birgə istifadə edilməsinin 50 illiyi münasibətilə 
yubiley mərasimi keçirilib. Azərbaycan və Iran Islam 
Respublikasının hökumət nümayəndələrinin iştirakı ilə təşkil 
edilmiş mərasim ərazidəki sərgi ilə tanışlıqla başlanıb. 

Prokurorluq orqanlarına işə 
qəbulla bağlı müsabiqə elan edilib

Azərbaycan Respublikasının Baş Prokurorluğu prokurorluq orqanlarına 
işə qəbulla bağlı müsabiqə elan edib. 

Bu barədə AZƏRTAC-a Baş Prokurorluğun 
mətbuat xidmətindən məlumat verilib. 

Respublikamızda gənclərin cəmiyyətdə 
layiqli yer tutmasını, onlara hərtərəfli diqqət 
və qayğının göstərilməsini, gənclərin poten-
sialından daha geniş istifadə olunmasını, 
dövlət idarəetməsində yaxından iştirakını 
təmin edən və uğurla həyata keçirilən dövlət 
gənclər siyasətinə əsasən, prokurorluq orqan-
larında gənc mütəxəssislərin qulluğa qəbulu 
istiqamətində tədbirlər davam etdirilir. 

Azərbaycan Respublikası Prezidentinin 
2001-ci il 19 iyun tarixli Fərmanı ilə təsdiq 
edilmiş “Prokurorluğa işə qəbul olunmaq üçün 
namizədlərlə müsabiqə keçirilməsi qaydaları 
haqqında” Əsasnamənin tələblərinə müvafiq 
olaraq, 2002-ci ildən başlayaraq, Azərbaycan 
Respublikasının Dövlət İmtahan Mərkəzi ilə 
əlaqəli şəkildə, dövlət qurumları, vətəndaş 
cəmiyyəti təsisatları və beynəlxalq təşkilatlar, 
eləcə də kütləvi informasiya vasitələri 
nümayəndələrinin iştirakı ilə prokurorluq 
orqanlarına işə qəbulla əlaqədar keçirilmiş 
22 müsabiqənin nəticələri üzrə uğur qazan-
mış gənc hüquqşünaslar hazırda prokurorluq 
işçilərinin 78,5 faizini təşkil edir. Müsbət haldır 
ki, müsabiqə yolu ilə qulluğa qəbul olunmuş 
işçilərin böyük əksəriyyəti yuxarı təsnifat 
vəzifələrə irəli çəkilmiş və hazırda onların bir 
hissəsi rəhbər vəzifələrdə çalışır.

Həmin tədbirlərin davamı olaraq proku-
rorluq orqanlarına qulluğa qəbul olunmaq 
arzusunda olan şəxslər üçün Baş Prokuror-
luq tərəfindən 80 ştat vahidi üzrə növbəti 
müsabiqə elan edilir.

Prokurorluğa işə qəbul olunmaq istəyən 
hər bir namizədin bilik səviyyəsinin, ümumi 
dünyagörüşünün, prokuror və ya müstəntiq 
vəzifəsinə yararlılığı və layiqliliyinin müəyyən 
edilməsi məqsədi ilə tam aşkarlıq şəraitində, 
şəffaf üsullarla və beynəlxalq tələblərə uyğun 
ixtisas imtahanları (test və yazılı imtahan-
lar) və müsahibədən ibarət müsabiqə təşkil 
ediləcək. Müsabiqədə bərabər nəticələr əldə 
etmiş şəxslərdən xarici dilləri bilənlərə üstünlük 
veriləcək.

Müsabiqədə iştirak etmək üçün sənədlərini 
təqdim etmək istəyənlərin nəzərinə çatdırılır 
ki, namizədlərin ali hüquq təhsili Azərbaycan 
Respublikası ərazisində müvafiq qaydada 
tanınan diplomla təsdiq edilməli, onlar dövlət 
dilini sərbəst bilməli və seçkilərdə iştirak etmək 
hüququna malik olmalıdır. Prokurorluğa işə 
yaşı 30-dək olan Azərbaycan Respublikasının 
vətəndaşları qəbul olunurlar.

“Prokurorluq haqqında” Azərbaycan Res-
publikasının Qanununa əsasən prokurorluğa 
işə qəbul edilmirlər:

-   ikili vətəndaşlığı olan şəxslər;
-   digər dövlətlər qarşısında öhdəlikləri 

olanlar;
-   din xadimləri;
-   məhkəmə tərəfindən fəaliyyət qabiliyyəti 

olmayan və ya məhdud fəaliyyət qabiliyyətli 
hesab edilmiş, tibbi rəyə əsasən fiziki və ya 
əqli qüsurlarına görə prokuror və ya prokuror-
luğun müstəntiqi vəzifələrini yerinə yetirməyə 

qadir olmayan şəxslər;
-   alkoqolizm, narkomaniya, toksikomaniya 

və digər ağır xəstəliklərə tutulmuş şəxslər (bu 
barədə həkim rəyi olduqda);

-   əvvəllər məhkum olunmuş, habelə 
bəraətverici əsaslar olmadan barəsində 
cinayət işinin icraatına xitam verilmiş şəxslər;

-   əvvəllər yol verdiyi kobud nöqsanlara 
və ya prokuror və müstəntiq adı ilə bir araya 
sığmayan hərəkətlərə görə vəzifədən azad 
edilmiş şəxslər;

-  qanunla müəyyən olunmuş müddətli 
həqiqi hərbi xidmət keçməmiş (qanuni 
əsaslarla müddətli həqiqi hərbi xidmətə çağı-
rışdan möhlət hüququ olanlar və ya müddətli 
həqiqi hərbi xidmətə çağırışdan azad edilənlər 
istisna olmaqla) çağırış yaşlı vətəndaşlar. 

Hazırda koronavirus epidemiyasının yayıl-
masının qarşısının alınması, əhalinin sağlam-
lığının qorunması məqsədilə Nazirlər Kabineti 
tərəfindən xüsusi rejimdə iş normalarına dair 
verilmiş təlimata uyğun olaraq prokurorluq 
orqanlarına qulluğa qəbul olunmaq arzusunda 
olan şəxslərin sənədlərinin elektron qayda-
da həyata keçirilməsi nəzərdə tutulur və bu 
məqsədlə sənədlərin qəbulu üçün prosedurlar 
tam sadələşdirilib. Belə ki, müsabiqədə iştirak 
etmək arzusunda olan və qanunvericiliklə 
müəyyən olunmuş tələblərə cavab verən 
namizədlər iyunun 1-dən etibarən müvafiq 
ərizə və aşağıdakı sənədlərin fotosurətini Baş 
Prokurorluğun kadr_qebul@prosecutor.gov.
az ünvanına elektron formatda göndərməklə 
müsabiqənin ilkin mərhələsi olan test imtaha-
nında iştirak edə bilərlər:

-  şəxsiyyət vəsiqəsinin notariat qaydasında 
təsdiq olunmuş surəti;

-  ali təhsil haqqında (hüquqşünaslıq və ya 
beynəlxalq hüquq ixtisası üzrə) diplomun (xa-
rici dövlətdə təhsil almış namizədlər, həmçinin 
diplomun Azərbaycan Respublikası ərazisində 
tanınması barədə şəhadətnamənin) və 
diploma əlavənin notariat qaydasında təsdiq 
olunmuş surəti;

-  kadrlar uçotunun şəxsi vərəqəsi;
 -  tərcümeyi-hal; 
-  4x6 sm ölçüdə 4 ədəd ağ fonda rəngli 

fotoşəkil.
Tərcümeyi-halda əks olunacaq məlumatlar 

barədə (nümunə); 
Sənədlərin qəbulu barədə elektron poçt 

ünvanı vasitəsilə müraciət edən şəxslərə 
məlumat veriləcək.

Test imtahanının yekunlarına görə 70 və 
daha artıq bal toplayan namizədlər yazılı imta-
hana buraxılacaqlar.

Test imtahanının vaxtı, yeri, imtahan sualla-
rının hazırlanmasında istifadə edilmiş norma-
tiv sənədlərin siyahısı və müsabiqə ilə bağlı 
digər məsələlər barədə kütləvi informasiya 
vasitələrində, o cümlədən Baş Prokurorluğun 
internet səhifəsində (www.prokurorluq.gov.az, 
www.genprosecutor.gov.az) məlumat veriləcək.

Əlavə məlumat almaq üçün 437-28-56, 
492-74-32, 492-06-82, 492-62-23 nömrəli tele-
fonlar vasitəsilə müraciət etmək olar.

